
ИНДЕКС ВРЕДНОСТ НЕДЕЛНА ПРОМЕНА YTD % 
S&P 500 4.415,24 1,3% 15,0% 

NASDAQ 13.798,11 2,4% 31,8% 
DAX 15.234,39 0,3% 9,4% 

МБИ 10 5.879,57 0,0% 4,0% 

Nikkei 225 32.568,11 1,9% 24,8% 

SHANGHAI COMPOSITE 3.038,97 0,3% -1,6% 

Злато (фјучерс) 1.937,70 $ -3,1% 6,1% 

Нафта (Brent) 77,17 $ -9,1% -10,2% 

ОБВРЗНИЦИ ПРИНОС НЕДЕЛНА ПРОМЕНА YTD % 
US 10Y 4,65 % 1,5% 19,8% 
Germany 10Y 2,71 % 2,7% 5,7% 

MACEDO 2028 Y 6,37 % -2,2% -5,2% 

ВАЛУТИ ВРЕДНОСТ НЕДЕЛНА ПРОМЕНА YTD % 

DXY 105,73 0,8% 2,4% 

EUR/USD 1,0681 -0,4% -0,2% 

*Извор: Refinitiv; Македонска берза  

 САД 

Позитивниот сентимент кај инвеститорите придонесе индексот S&P500 да оствари 

серија од 8 дена последователен раст, а индексот Nasdaq да оствари 9 дена 

последователен раст. Меѓутоа, во рамки на индексот растот беше придвижен од мал број 

на компании кои имаат позначајно учество во индексот. Неделата беше една од 

последните со објави на квартални резултати од корпорациите и се доби впечаток дека 

подобрите резултати од очекуваните кај технолошките компании значително влијаеа врз 

растот на индексите. Аукциите на државни хартии од вредност исто така имаа влијание 

врз сентиментот на пазарите, особено аукцијата на 30 годишни државни обврзници во 

износ од 24 милијарди УСД која беше пречекана со најмала побарувачка во последните 

две години. Изјавата на гувернерот на ФЕД дека нивото на камати не е доволно за да ја 

намали инфлацијата влијаеше позитивно за растот на приносите на државните хартии од 

вредност. Од друга страна, кај аукциите на корпоративни обврзници со инвестициски 

рејтинг побарувачката остана многу силна. 

 Европа 

 

Во Европа берзанските индекси се намалија во текот на неделата. Индексот STOXX 

Europe 600 се намали за 0,21%, откако оптимизмот предизвикан од очекувањата дека 

врвот на каматните стапки е веќе достигнат, полека почна да спласнува. Германскиот DAX 

се зголеми за 0,3%, францускиот CAC 40 се намали за 0,03%, а италијанскиот FTSE MIB ја 

заврши неделата за 0,59% пониско. Приносите на државните хартии од вредност се 

зголемија по изјавите на претставниците на централните банки дека за пониска инфлација 

можно е да се потребни повисоки камати. Дополнително, претседателката на Европската 

централна банка изјави дека не планираат намалување на каматните стапки во догледно 

време. Приносот на германската 10 годишна државна обврзница се зголеми на 2,7%. За 

септември, малопродажбата во еврозоната се намали за 0,3% по намалувањето од 0,7% 

во август. Во Германија во септември индустриското производство забележа намалување 

од 1,4%, додека трошоците за производство се зголемија за 0,2% што е значајно пониско 

од растот од 1,9% во претходниот месец. 

 

 Азија 

 

Индексите во Јапонија се зголемија во текот на неделата. Индексот Nikkei 225 се 

зголеми за 1,9%, а индексот TOPIX заврши за 0,6% повисоко. Солидните корпоративни 

резултати, мерките за стимулирање на економијата и понискиот девизен курс влијаеше 

позитивно врз растот на индексите. Јенот во однос на американскиот долар се намали на 

33 годишен минимум и се тргуваше на 151 јени за УСД. Приносот на јапонската 10 

годишна државна обврзница се намали на 0,85% од 0,91% на крајот на минатата недела. 

Во поглед на стимулативните мерки на државата, владата го одобри дополнителниот 

буџет во износ од 110 милијарди УСД за поддршка на економијата. 

Индексите во Кина благо се зголемија откако податоците покажаа намалување на 

потрошувачките цени. Индексот Shanghai Composite се зголеми за 0,27%, а индексот CSI 

300 ја заврши неделата за 0,07% повисоко. Индексот на потрошувачки цени на годишно 

ниво се намали за 0,2% заклучно со октомври. Во меѓувреме, производствените цени се 

намалија за 2,6%. Извозот се намали за 6,4% во октомври, а увозот неочекувано се 

зголеми за 3%. Трговскиот суфицит се намали на 56,5 милијарди УСД од 77,71 милијарда 

УСД во септември 2023 година. 

Можности за инвестирање во наредниот период 

 

 

Во 2023 година, глобалниот економски раст успори, а макроекономскиот 

амбиент се влоши. Делумно тоа беше предизвикано од растот на цените на потрошните 

добра што ја намали куповна моќ на потрошувачите и предизвика пад на реалната 

потрошувачка. Централните банки ја продолжија борбата со инфлацијата и сеуште 

водат рестриктивна монетарна политика.  

 

Во ваков амбиент, цените на берзанските стоки почнаа да се намалуваат, но сеуште 

постои нагорен притисок врз цените со оглед на силниот пазар на труд и растот на 

цените на енергенсите. Во очекување на намалување на каматните стапки и 

избегнување на рецесијата, инвеститорите преферираа инвестирање во акции, 

обврзници, но и во циклични компании, особено во оние кои работат на проекти 

поврзани со вештачката интелигенција, електрични возила, виртуелна реалност и 

слично.  

 

Во овие услови, фондовите на КБ Публикум инвест АД Скопје нудат можност 

инвеститорите да остварат соодветен принос во новонастанатите трендови и промени.  

 

Имено, КБ Публикум- Балансиран и КБ Публикум- Обврзници се оптимални за 

поконзервативни инвеститори кои сакаат да остварат повисок принос од кеш 

фондовите и депозитите. За оние инвеститори кои очекуваат дека ќе има намалување 

на каматните стапки за поттикнување на економскиот раст, што поволно влијае врз 

растот на златото, фондот КБ Публикум- Златен е одлична можност, заеднo со фондот 

КБ Публикум- Обврзници како поконзервативна опција.  

 

Од друга страна, фондот КБ Публикум- Акции и КБ Публикум- МБИ10 нудат одлична 

можност за инвеститорите кои очекуваат дека ќе се избегне рецесија и ќе се 

стабилизираат монетарните политики на глобално ниво. За инвеститорите кои сакаат да 

заштедат на пократок период, максимум до 1 година, а воедно да остварат атрактивен 

принос, најповолен е фондот КБ Публикум- Паричен. 


